
№2567 01 / მარტი / 2022 წ.

აჭარის ავტონომიური რესპუბლიკის 
 უმაღლესი საბჭოს დეპუტატს,
 ბატონ ელგუჯა ბაგრატიონს
 
 

 

ბატონო ელგუჯა,

საქართველოს იუსტიციის სამინისტრომ განიხილა თქვენი 2022 წლის 11 თებერვლის № 09-02-16/66
წერილი, რომლითაც, აჭარის ავტონომიური რესპუბლიკის კონსტიტუციის მე-15 მუხლის პირველ პუნქტსა და
აჭარის ავტონომიური რესპუბლიკის უმაღლესი საბჭოს რეგლამენტის 126-ე მუხლზე დაყრდნობით,
საქართველოს იუსტიციის მინისტრისგან ითხოვთ ინფორმაციას – 2004 წლიდან დღემდე რამდენ უცხო
ქვეყნის მოქალაქეზე (ქვეყნების მითითებით) გაიცა ბინადრობის მოწმობა და რამდენ პირს მიენიჭა
საგამონაკლისო წესით საქართველოს მოქალაქეობა, მათ შორის, რამდენი პირია რეგისტრირებული
აჭარის ავტონომიური რესპუბლიკის ტერიტორიაზე.

გაცნობებთ, რომ აჭარის ავტონომიური რესპუბლიკის კონსტიტუციისა და აჭარის ავტონომიური
რესპუბლიკის უმაღლესი საბჭოს რეგლამენტის თქვენ მიერ დასახელებული ნორმებით განისაზღვრება
უმაღლესი საბჭოს წევრის უფლებამოსილება − კითხვით მიმართოს აჭარის ავტონომიური რესპუბლიკის
მთავრობას, მთავრობის წევრს, უმაღლესი საბჭოს წინაშე ანგარიშვალდებულ სხვა ორგანოს, აჭარის
ავტონომიური რესპუბლიკის ტერიტორიაზე არსებულ სახელმწიფო და ადგილობრივი თვითმმართველობის
ორგანოს, რაც, ბუნებრივია, რელევანტური არ არის საქართველოს მთავრობის წევრისადმი კითხვით
მიმართვისას. რაც შეეხება საქართველოს მთავრობის წევრებს, მათი უფლება-მოვალეობები საქართველოს
პარლამენტის წევრის მიერ დასმულ კითხვაზე რეაგირებასთან დაკავშირებით საქართველოს

კონსტიტუციისა და საქართველოს პარლამენტის რეგლამენტის შესაბამისი ნორმებით განისაზღვრება.

აქვე აღვნიშნავთ, რომ, საქართველოს კონსტიტუციისა და  საქართველოს ზოგადი ადმინისტრაციული
კოდექსის მე-3 თავის შესაბამისად, უზრუნველყოფილია საჯარო ინფორმაციის ხელმისაწვდომობა.
ზემოხსენებულის გათვალისწინებით, შეგიძლიათ მოგვმართოთ საქართველოს ზოგადი ადმინისტრაციული
კოდექსით დადგენილი წესით საჯარო ინფორმაციის მოთხოვნის თაობაზე.

 

პატივისცემით,

 

საქართველოს იუსტიციის მინისტრის
მოადგილე

თორნიკე ჭეიშვილი

